
Psalm 34,12


Kommet her, Kinder, höret mir zu, ich will euch


die Furcht des Herrn lehren.


Psalm 119,9


Wie wird ein Jüngling seinen Weg unsträflich gehen? Wenn


er sich hält nach deinen Worten.




Vorrede


Allen Ältesten, Lehrern und Dienern, samt den anderen Mitgliedern unserer christlichen, taufgesinnten Gemeinen, welche Mennoniten genannt werden, wünschen wir viel Gnade, Frieden, Heil und Segen von Gott, dem Vater, und Jesu Christo, unserm Heiland, durch die wirkende Kraft des Heiligen Geistes. Amen.


Auf vielfältiges Begehren derjenigen, welche für ihre Kinder ein Schulbüchlein zu haben verlangten, ist diese Unterweisung herausgegeben worden. Dieselbe ist im Jahre 1783 zu Elbing in Preußen zum ersten Male im Druck erschienen, und auf Begehren der Gemeinden in Hessen und im Waldeckischen im Jahre 1797 wieder nachgedruckt worden. Es kommt aber hiermit nichts Neues hervor, sondern nur das Alte, welches Christus und seine Apostel gelehrt und viele unserer Glaubensgenossen mit ihrem Blute versiegelt haben, nämlich: Die Lehre der Heiligen Schrift. Wir nennen es eine kurze Unterweisung aus der Heiligen Schrift in Fragen und Antworten, denn die darin enthaltenen Antworten sind größtenteils mit den Worten der Heiligen Schrift ausgedrückt. Es werden aber hierdurch die Lehrbücher, so bisher unter uns im Gebrauch gewesen, nicht verworfen, sondern noch mehr bestätigt; denn dieses ist nur als ein Auszug aus jenen anzusehen. Es ist für die Kinder verfertigt, deren zarte Gemüter wir nicht mit vielen Worten beschweren wollen, daher ist es in möglichster Kürze abgefaßt.


Damit auch den lieben Kindern alles ganz deutlich und leicht werden möge, so haben wir die Unterweisung in drei Hauptstücken verfaßt, als: erstens von der Schöpfung; zweitens von dem Fall des Menschen; und drittens von der Erlösung durch Christum; welche dann in gewisse Abteilungen geteilt worden sind, deren jede etwas Besonderes abhandelt, also daß alles, was den Kindern und der Jugend zu wissen dienet (unserer Meinung nach), darin enthalten ist. Die Anweisung der Schriftstellen ist allemal unter die Antwort gesetzt, damit selbige die Kinder im Buchstabieren oder Lesen nicht verhindern mögen, sondern füglich wegbleiben können, so lange, bis sie verständig werden und das Nachschlagen erlernt haben.


So aber jemand der Meinung sein möchte, daß dieses Werklein doch noch zu weitläufig für Kinder sei, der betrachte nur, wie viele Erwachsene am Verstand der Lehre nur Kinder sind, und denen kann dieses auch dienen. Die Kinder kann man alles lesen, jedoch nur so viel auswendig lernen lassen, als ihr Verstand zu fassen fähig ist. Wer auch etwa einwenden wollte, daß nicht alle Glaubensartikel genügsam abgehandelt worden, der wolle sich die Mühe nehmen und die angezeigten Schriftstellen nachschlagen, auch unter Gebet wohl prüfen und untersuchen, so wird er ganz leicht aus einer Frage die zweite und mehr herleiten können, welches nicht allein Eltern und Schulmeistern obliegt, sondern auch der Lehrer Pflicht bei Unterweisung der Jugend sein wird.


Man brauche dieses Büchlein mit solchem Vorsatz, als es geschrieben worden, nämlich in Herzenseinfalt und Erbauung. Kunst und Gelehrsamkeit ist darin nicht anzutreffen (dieses gehört auch nicht für Kinder), sondern die lautere evangelische Wahrheit. Lasset uns nur allen Fleiß in Unterweisung der Jugend anwenden und durch des Herrn Gnade an ihren Seelen arbeiten, so können wir versichert sein, der Herr, unser Gott, wird solches dergestalt segnen, daß wir die Früchte davon in der Zeit und Ewigkeit genießen werden, welches wir allen, die dieses lesen und gebrauchen, herzlich wünschen.


Die Gnade unseres Herrn Jesu Christi sei mit euch! Amen.




Fäaräd


Aule Eltestasch, Learasch un Diakonen, un aule Metjlieda en onse christliche, anabaptistische Jemeenten, dee Mennoniten jenannt woaren, wensch wie väl Jnod, Fräd, Heil un Säajen von Gott, däm Voda, un von Jesus Christus, onsem Heilaund, derch dee metwirkjende Krauft vom Heiljen Jeist. Amen.


Opp välfeltjet Bejäaren von deejanje, dee fa äare Kjinja een Schoolbuakje to haben velangden, es dis Unjarecht erutjejäft worden. Dee es em Joa 1783 bie Elbing en Preißen toom easchten Mol jedrekjt worden, un opp de Jemeenten äa Velangen en Hessen un em Waldeckischen em Joa 1797 wada nojedrekjt worden.


Doa kjemt oba met dit nuscht Nieet erut, oba mau daut Oole, daut Christus un de Apostel jeleat haben, un väle von onse Gloowensjeschwista met äarem Bloot vesäajelt haben, nomentlich: De Heilje Schreft äare Lea. Wie nannen dit Buak eenen korten Unjarecht ut de Heilje Schreft en Froagen un Auntwuaten, dann de Auntwuaten doabennen send jratztendeels met de Heilje Schreft äare Wead utjedrekjt. Derch disen Unjarecht woaren dee Leabeakja, dee bot hia bie ons em Jebruck jewast send, nich veschmäten, oba noch mea bestädigt; dann dit es mau aus een kjleenet Poat ut jane Beakja auntoseenen. Daut es fa Kjinja reedjemoakt, un wie wellen daut fa äare weakje Hoaten nich to schwoa moaken, doawäajen es daut so kort vefot aus mäajlich.


Om daut soo to moaken, daut Kjinja daut leicht un dietlich vestonen kjennen, hab wie disen Unjarecht en dree Hauptstekja vefot:




	von de Schepfunk;


	von däm Mensch sienen Faul;


	von de Erleesung derch Christus.





Dise Hauptstekja send dann en jewesse Aufdeelungen enjedeelt worden, dee dann jieda waut Besondret vehaundlen. No onse Meenung es soo dann aules doabennen, waut fa de Kjinja un de Jugend to weeten needig es. De Schreftstäden send emma unja de Auntwuaten aunjejäft, soo daut de Kjinja dee nich em stich stonen biem läsen. Un wann see veständja jeworden send, un daut Noschlonen uck jeleat haben, dann kjennen see sikj aules noläsen.


Wann oba noch wäa denkjen sull, daut dit Buak towiet jeit met de Kjinja daut Vestonen von Gottes Wuat leicht to moaken, dee sull dann mau en Betracht nämen, daut uck väl Erwosne aum Vestaund mau Kjinja send, un dee kaun dit Buak uck toom bätren Vestonen deenen. De Kjinja kaun maun aules läsen learen, oba dee kjennen mau sooväl utwendig learen, aus äa Vestaund foten kaun. Wann doa wäa meent daut nich aule Gloowensartikjel kloa jenuag utjelagt worden send, dee sull sikj dann de Meaj moaken, de aunjejäwde Schreftstäden noschlonen un aules jebätsvoll unjasekjen; un dann woat hee gaunz leicht ut eene Froag noch eene tweede Froag, ooda noch mea erutleiden kjennen. Dit es de Oppgow von aule Elren, Learasch un Prädjasch, opp disen Wajch metthalpen em Kjinja- un Jugend unjarechten.


Maun sull dit Buak met dee Aufsecht brucken, met dee daut jeschräwen word: Toom en Eenfault sikj selwst erbuen un unjarechten. Kunst un Jeleasomkjeit send doabennen nich auntotrafen, (daut jeheat uck nich fa Kjinja), oba de reine evanjeelische Woarheit. Mucht wie ons aula von Hoaten besträwen, onse Jugend rajcht to unjarechten un derch Gottes Jnod aun äare Seelen to oabeiden; dann kjenn wie sejcha sennen, daut de Harr, ons Gott, onse Oabeid soo säajnen woat, daut wie de Frucht doavon en Tiet un Eewigkjeit jeneeten woaren. Dit wensch wie aul dee von Hoaten, dee dit Buak läsen un brucken woaren.


Ons Jebäd es, daut däm Harrn Jesus Christus siene Jnod woat met junt aula sennen. Amen




Fäawuat fa dän Plautdietschen Katechisem


Doa es bloos eene Uasoak doafä, wuawäajen dis Kathechisem (kortjefota Unjarecht) en´t Plautdietsche äwasat worden es, un daut es de selwje Uasoak, wuawäajen dee em Joa 1783 erutjejäft worden es.


Elren, Schoollearasch un Jemeendenleidasch hauden daut Velangen, derch disen korten Unjarecht, de Kjinja, de Jugend un de weinja jeleade Jemeentejlieda to halpen, daut Wuat Gottes bäta to vestonen.


Dis korta Unjarecht wiest kloa doano han, daut onse Väafoaren daut doarom to doonen wea, daut aul äare Aunjeheaje Gott sienen Heilsplon vestonenlearen sullen. See wullen haben, see sullen aula met Jesus Christus bekaunt woaren, soo daut see sikj kunnen derch am met Gott veseenen loten un siene Kjinja woaren; un dan met am en Jemeenschoft läwen learen, un doaderch to volle Heilsjewesheit komen.


Plautdietsch wea en Nuad Dietschlaund un en Preißen (Nuad Aropa) fa de measchte Menschen nich mau de Omgangssproak, oba uck de Unjarechtssproak jewast fa hundade Joaren.


Oba nom dartigjoaschen Kjrig (1618-1648), vesochten Rejiarungslied, Jeschaftslied un de Leidasch von de Stautskjoakjen, de plautdietsche Sproak uttoroden. Doawäajen jeef daut met de Tiet nich mea plautdietsche Beakja, un onse Vaäfoaren schekjten sikj aum Enj uck doatoo, daut see en äare Schoolen un Kjoakjen uck de huachdietsche Sproak aus Unjarechtssproak bruckten. Aäre Omgangssproak bleef oba plautdietsch.


En onse Schoolen un Kjoakjen es de Unjarechtssproak nu aul 200 Joa huachdietsch jewast, oba onse Omgangssproak es derch aul dise Joaren plautdietsch jebläwen. Wie haben de huachdietsche Sproak en onsem Auldagsläwen soo tosajen kjeenmol jebruckt.


Doawäajen haben väle von ons dise Sproak nich goot jenuach jeleat, toom rechtig vestonen waut wie läsen; un de Kathechisem, dee aulem halpen sull em vestonen learen, kaun nich erreakjen, waut dee erreakjen sull.


Wiels wie nu aul äwa 200 Joa emma haben beid Sproaken jebruckt, de huachdietsche un de plautdietsche, kunn ons daut fleicht halpen, wan wie disen weatvollen Unjarecht en beid Sproaken tojlikj to ons räden leeten.


Wan wie dissen twee sproakjen Unjarecht nu brucken woaren, dan sull wie de Kjinja un de Jugend fleicht soo sajen: Lässt de Froagen, un de Auntwuaten doato, opp de huachdietsche Sied. Wan jie doa nich rajcht vestonen kjennen waut jie läsen, dan läse dee uck opp de plautdietsche Sied. Daut woat junt halpen bäta to vestonen waut dee junt learen wellen.


De easchte un de latzte Auntwuat en disem Unjarecht räden kloa doavon, wuato dee deenen saul: Dee saul jieda eenzelne Persoon halpen met Gott en rajchte Jemeenschoft to komen un to läwen. Un dee saul ons uck aula halpen kloare Heilsjewesheit to finjen. Soo daut wie to aule Tiet reed sennen kjennen däm Harrn Jesus entjäajentogonen, wan hee irjentwanea wadakomen woat.


Soon Veheltnis met Jesus to finjen, daut es de Aufsecht von disem korten Unjarecht aul emma jewast. Mucht Gott schenkjen, daut dee daut en twee Sproaken noch bäta, un fa mea Kjinja, Jugendliche un groote Menschen doonen kaun.


Äwasat von G. E. Rempel

